ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Անհրաժեշտությունը՝ պայմանավորված է Արագածոտնի, Գեղարքունիքի, Կոտայքի և Տավուշի մարզերում 2023 թ․-ի հունվարից նոր պարեկային ծառայության գործարկման, ինչպես նաև  ոստիկանության առանձին այլ ստորաբաժանումներին, այդ թվում ոստիկանության զորքերին անհրաժեշտ  սարքերի, սարքավորումների, այլ ապրանքների, աշխատանքների և ծառայությունների  ձեռք բերման ծախսերը ֆինանսավորելու համար  միջոցներ նախատեսելու  հանգամանքով։ 

1. Կապը ռազմավարական փաստաթղթերի հետ.
Նախագիծը բխում է ՀՀ կառավարության 2021թ-ի նոյեմբերի 18-ի թիվ 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրային դրույթներից («Ոստիկանություն» բաժնի միջոցառումների 3․2․ 3․3 կետեր), ՀՀ կառավարության 2020 թվականի ապրիլի 23-ի   թիվ 638-Լ որոշմամբ  հաստատված Հայաստանի Հանրապետության ոստիկանության բարեփոխումների ռազմավարության 2020-2022 թվականների գործողությունների ծրագրով սահմանված` պարեկային ծառայության նյութատեխնիկական հագեցվածության, շենքային պայմանների  ապահովման պահանջներից («Պարեկային ոստիկանության ծառայության և Օպերատիվ կառավարման կենտրոնի ներդրում» ուղղության 5․1, 5․2  կետեր) և այլն։ 
2. Ընթացիկ իրավիճակը, խնդիրները և կարգավորման բնույթը․
Հայաստանի Հանրապետության վերը նշված 4 մարզում նոր ստեղծվող պարեկային ծառայության և օպերատիվ կառավարման կենտրոնի ստորաբաժանումների գործունեության ապահովմանն անհրաժեշտ ապրանքների, աշխատանքների և ծառայությունների (գնման առարկաների) ձեռք բերման նպատակով նախատեսվում է 1023 «Հարկային և մաքսային ծառայություններ» ծրագրի մի շարք միջոցառումներից և 1006 «Պետական պարտքի կառավարում» ծրագրի 13001 միջոցառումից նվազեցնել 3,609,846.8 հազար դրամ և ուղղել՝ ՀՀ ոստիկանության ընթացիկ տարվա 1158 ծախսային ծրագրի բյուջետային հատկացումներին հետևյալ միջոցառումներով.
- «Ոստիկանության ոլորտի քաղաքականության մշակում, կառավարում, կենտրոնացված միջոցառումների, մոնիտորինգի և վերահսկողության իրականացում» 11001 միջոցառումը՝  962.7 մլն. դրամի չափով, որից՝
Կապի ծառայություններ 4214 հոդվածը՝ 9,3 մլն․ դրամով՝ նշված 4 մազում 3G և 4G ծածկույթ  ապահովելու նպատակով տվյալների փոխանցման ծառայություններ ձեռքբերելու համար:
Նշված ծառայությունների ձեռքբերման նպատակով «Գնումների մասին» ՀՀ օրենքի 15-րդ հդվածի 6-րդ մասի հիմքով կնքվել են ՀՀ Ո ԳՀԾՁԲ-ԾԱՌ/3G/2022-48 և ՀՀ Ո ԳՀԾՁԲ-ԾԱՌ/3G/2022-40 ծածկագրով պայմանագրերը:

Ապահովագրական ծախսեր 4215 հոդվածը առաջարկվում է ավելացնել 9,6 մլն  դրամ գումարով, որը նախատեսվում է ուղղել նոր ձևավորվող պարեկային ծառայության իրականացման նպատակով ձեռք բերված թվով 175 տրանսպորտային միջոցների <<ԱՊՊԱ>> ապահովագրական ծառայությունների ձեռքբերման ֆինանսավորմանը՝ յուրաքանչյուր տրանսպորտային միջոցի համար սահմանելով 55 000 ՀՀ դրամ գումար։

Գույքի և սարքավորումների վարձակալություն 4216 հոդվածը՝ 24.0 մլն․ դրամով,  ռադիոծածկույթ ապահովելու նպատակով վերահաղորդիչ կայաններ տեղադրելու  համար։  Տվյալ դեպքում տարածքների վարձակալությունը  նախատեսվում է իրականացնել «մեկ անձ» գնման ձևով՝ հիմք ընդունելով՚ «Գնումների մասին»  ՀՀ օրենքի 23-րդ հոդվածի 1-ին մասի 1-ին 1 կետը, քանի որ վերահաղորդիչները տեղադրվելու են բջջային օպերատորների և (կամ) այլ իրավաբանական անձանց տվյալ տարածաշրջանում տեղակայված և չափագրական հետազոտությունների  արդյունքում ընտրված աշտարակների վրա։ 
Ներքին գործուղումներ 4221 հոդվածը առաջարկվում է  ավելացնել 75,0 մլն․ դրամի չափով։  
Ծախսերի տնտեսագիտական դասակարգման տվյալ հոդվածով ՀՀ կառավարության 16․01․2020 թ․-ի թիվ 40-Լ որոշման հիման վրա ֆինանսավորվում է նաև օպերատիվ հետախուզական գործունեություն, ինչպես նաև  արտաքին ծառայություն իրականացնող ոստիկանների տրանսպորտային (վառելիքի)  ծախսերի փոխատուցումը։ Խնդիրը կայանում է նրանում, որ ոստիկանության ընթացիկ  տարվա  բյուջեով  տվյալ հոդվածով  հատկացումները կազմել են  464,7  մլն․ դրամ,  10․08․2022 թ․-ի դրությամբ ճշտված բյուջեով՝  970,2      մլն․ դրամ, որից  նշված օրվա դրությամբ արդեն իսկ փաստացի ֆինանսավորվել է 608,4   մլն․ դրամ  կամ  ընդամենը տարեկան  ճշտված բյուջի 62,7  %-ը։  Մնացորդը՝  361․8   մլն․ դրամ գումարի չափով  բավարար չէ մինչև տարեվերջ  ոստիկանության ծառայողների ներքին գործուղումների, ինչպես նաև  օպեր-լիազորների և արտաքին ծառայության մեջ ներգրավված մյուս ոստիկանների տրանսպորտային (վառելիքի) ամսական շուրջ 87 մլն․ դրամ (մինչև տարեվերջ 5 ամսվա հաշվարկով՝ 435,0 մլն․ դրամ) ծախսերը ֆինասավորելու համար։  Ըստ այդմ, լրացուցիչ անհրաժեշտ հատկացումների չափը կազմում է 75,0 մլն․ դրամ։ 
Ընդհանուր բնույթի այլ ծառայություններ 4239 հոդվածը նախատեսում է ավելացնել 134.1 մլն․ դրամ գումարով՝ պարեկային ավտոմեքենաների գունագրաֆիկ ձևավորման և արտաքին լուսավորության սարքերի տեղադրման և այլ էլեկտրամոնտաժային աշխատանքների կատարման նպատակով։ 
Միաժամանակ փոփոխության է ենթարկվել «Վարչական սարքավորումներ» 5122 հոդվածով նախատեսված «ռադիո ցանց» գնման առարկայի ձեռքբերման համար նախատեսված 1,200.0 մլն. դրամ գումարը, որից նվազեցվել է 78.0 մլն. դրամը և ուղղվել սույն՝ 4239 հոդվածին՝ ռադիո ցանցի սարքերի տեղադրման ծառայությունների ձեռքբերման նպատակով: Հարկ է նշել, որ նշված ծառայությունների ձեռքբերումն իրականացվելու է «ՄԱ» գնման ձևով, հիմք ընդունելով ՀՀ կառավարության 04.05.2017թ. թիվ 526-Ն որոշմամբ հաստատված կարգի 23-րդ կետի 4-րդ ենթակետի աղյուսակի 15-րդ տողը (կից ներկայացվում է «Տոպազ-95» ՍՊԸ-ի վերաբերյալ տեղեկատվությունը, առ այն որ վերջինս հանդիսանում է ՀՀ-ում միակ և պաշտոնական ներկայացուցիչը): Իսկ 5122 հոդվածով ռադիոցանցի սարքերի-սարքավորումների ձեռքբերման համար նախատեսվում է 1,122.0 մլն. դրամ:
Հարկ է նշել, որ  1,122.0 մլն. դրամ գումարի շրջանակներում «Գնումների մասին» ՀՀ օրենքի 15-րդ հոդվածի 6-րդ մասի համաձայն, արդեն իսկ կնքվել է N ՀՀ Ո ԷԱՃ ԾՁԲ-2022/ՌԴՑ ծածկագրով ապրանքների մատակարարման պետական գնման պայմանագիրը, որի շրջանակներում «Տոպազ-95» ՍՊԸ-ի կողմից մատակարարվելու է ռադիոցանցի սարքեր-սարքավորումները և միայն նույն ՍՊԸ-ն կարող է իրականացնել դրանց տեղադրումը և երաշխիքային սպասարկումը, քանի որ 1,122.0 մլն. դրամ գումարով ձեռքբերված սարքերի տեղադրման համար պահանջվում է հատուկ մասնագիտական կարողություններ: Իսկ այլ կազմակերպության կողմից տեղադրման ծառայությունների ոչ ճիշտ իրականացման դեպքում սարքերի և սարքավորումների թերի աշխատունակության կամ դրանց շարքից դուրս գալու մասով կազմակերպությունը պատասխանատվություն չի կրելու: Ըստ այդմ իրականացվող ծախսերի արդյունավետության առումով և հաշվի առնելով այն հանգամանքը, որ վերջինս հանդիսանում է տվյալ սարքերի արտադրող կազմակերպության միակ և պաշտոնական ներկայացուցիչը, նշված ծառայությունների ձեռքբերումն առաջարկվում է իրականացվել «ՄԱ» գնման ձևով:
 Մասնագիտական ծառայություններ 4241 հոդվածի հատկացումները նախատեսվում է ավելացնել 111,9 մլն․ դրամ գումարով, որից 49.2 մլն. դրամը՝  վերահաղորդիչ ռադիոկայանների  տեղորոշման նպատակով չափագրական հետազոտությունների ծառայություններ (ՀՀ Ո ԳՀԾՁԲ-ՉԱՓԱԳՐՈւՄ/2022/Հ-54), 52.6 մլն. դրամը՝ օպերատիվ կառավարման կենտրոնի ավտոմատացված տեղեկատվական համակարգում 4 մարզի  տեղագրական քարտեզների կազմման և ինտեգրման ծառայություններ (ՀՀ Ո ԳՅԾՁԲ-ՄՎ/ՔԱՐՏԵԶ) , 10.2 մլն. դրամը՝ սարքերի, սարքավորումների (խմածաություն, ապակիների մգեցվածություն չափող սարքերի) նախնական և  ընթացիկ  ստուգաչափման ճշտության ծառայություններ  ձեռքբերելու համար:

Հարկ է նշել, որ 71631110 կոդով նախատեսված սարքերի ստուգաչափման ճշտության ստուգման ծառայությունների ձեռքբերումը՝ ՀՀ կառավարության 04.07.2012թ. թիվ 883-Ն որոշման հիմքով նախատեսվում է իրականացնել «Ստանդարտացման և չափագիտության ազգային մարմին» ՓԲԸ-ից  «ՄԱ» գնման ձևով՝ «Գնումների մասին»  ՀՀ օրենքի 23-րդ հոդվածի 1-ին մասի 1-ին կետի հիման վրա։ 
Շենքերի և կառույցների ընթացիկ նորոգում և պահպանում 4251 հոդվածը նախատեսվում է ավելացնել 242.4 մլն. դրամով, որից  215,1 մլն․ դրամը՝ Տավուշի, Արագածոտնի, Գեղարքունիքի և Կոտայքի մարզերում պարեկային ծառայության գործարկման, իսկ 27,3 մլն․ դրամը՝ Երևան քաղաքի վարչության թվով 4 ոստիկանության բաժնի, ոստիկանության զորքերի N զորամասի  վարչական շենքերի (այդ թվում՝ սանհանգույցների, կոյուղագծերի, վերելակների)  ընթացիկ նորոգման,  սպասարկման, ինչպես նաև էլմոնտաժային աշխատանքների ձեռքբերման նպատակով (հաշվարկները կցվում են)։  Հարկ է նշել, որ «Գնումների մասին» ՀՀ օրենքի 15-րդ հոդվածի 6-րդ մասի հիման վրա (պայմանով) արդեն իսկ կնքվել են 60,7 մլն․ դրամ ընդհանուր գումարով պայմանագրեր,  159,2 մլն․ դրամ ընդհանուր գումարով պայմանագրեր կնքման փուլում են, ընթացքում է 22,5 մլն․ դրամ գումարով ընթացիկ շինարարական աշխատանքների գնման գործընթացը։   
Մեքենաների և սարքավորումների ընթացիկ նորոգում և պահպանում 4252 հոդվածը առաջարկվում է ավելացնել  93.1 մլն. դրամով, որից 80.0 մլն. դրամը պարեկային մեքենաների ընթացիկ նորոգման նպատակով: 

Ավելացվող 80.0 մլն. դրամ գումարից 30.0 մլն. դրամը նախատեսվում է պարեկային ծառայության վթարված տրանսպորտային միջոցների նորոգման աշխատանքների ձեռքբերմանը: Նշված աշխատանքների/ծառայությունների գնման գործընթացը նախատեսվում է իրականացնել մեկ անձ <<ՄԱ>> գնման ձևով <<Տոյոտա Երևան>> ՍՊԸ-ից, հիմք ընդունելով՝ ՀՀ կառավարության 2017 թվականի մայիսի 4-ի թիվ 526-Ն որոշմամբ հաստատված կարգի 23-րդ կետի 4-րդ ենթակետի աղյուսյակի 15-րդ տողը՝ գնման առարկան արտադրած կամ վերջինիս միակ ներկայացուցիչը հանդիսացող անձից գնման առարկայի տեխնիկական սպասարկման ծառայությունների, այդ թվում՝ սպասարկման համար անհրաժեշտ պարագաների ձեռքբերում: Նշված կազմակերպությունից գնման անհրաժեշտությունը պայմանավորված է նրանով, որ տվյալ տրանսպորտային միջոցները գտնվում են երաշխիքային ժամկետի մեջ և այլ  կազմակերպությունների կողմից աշխատանքների/ծառայությունների ձեռք բերման դեպքում նորոգվող տրանսպորտային միջոցները դուրս կգան երաշխիքից:

Երաշխիքային սպաարկման համար անհրաժեշտ է շուրջ 50 մլն դրամ գումար <<Տոյոտա Երևան>> ՍՊԸ-ից ձեռք բերվող 175 <<Տոյոտա Ֆոր Տյուներ>> մակնիշների տրանսպորտային միջոցների համար:

Նշված աշխատանքների/ծառայությունների գնման գործընթացը նախատեսվում է իրականացնել մեկ անձ <<ՄԱ>> գնման ձևով <<Տոյոտա Երևան>> ՍՊԸ-ից, հիմք ընդունելով՝ ՀՀ կառավարության 2017 թվականի մայիսի 4-ի թիվ 526-Ն որոշմամբ հաստատված կարգի 23-րդ կետի 4-րդ ենթակետի աղյուսյակի 15-րդ տողը՝ գնման առարկան արտադրած կամ վերջինիս միակ ներկայացուցիչը հանդիսացող անձից գնման առարկայի տեխնիկական սպասարկման ծառայությունների, այդ թվում՝ սպասարկման համար անհրաժեշտ պարագաների ձեռքբերում: Նշված կազմակերպությունից գնման անհրաժեշտությունը պայմանավորված է նրանով, որ տվյալ տրանսպորտային միջոցները գտնվում են երաշխիքային ժամկետի մեջ և այլ  կազմակերպությունների կողմից աշխատանքների/ծառայությունների ձեռք բերման դեպքում նորոգվող տրանսպորտային միջոցները դուրս կգան երաշխիքից:

Տարբերության 6.8 մլն. դրամը նախատեսվում է ջեռուցման համակարգերի շահագործման, 3.0 մլն. դրամը՝ խմածությունը չափող սարքերի սպասարկման ծառայությունների ձեռքբերման (ՀՀ Ո ԳՀԾՁԲ-ԽՄԱԾՈՒԹՅՈՒՆ/2022-42), իսկ 3.3 մլն. դրամը՝ վերելակների վերանորոգման պահպանման ծառայությունների ձեռքբերման նպատակով:

Գրասենյակային նյութեր և հագուստ 4261 հոդվածը նախատեսվում է ավելացնել 84.4 մլն. դրամով, որից 77.2 մլն. դրամը ՀՀ ոստիկանության պարեկային ծառայության ծառայողների համար հանդերձանքի ձեռքբերմանը (ՀՀ Ո ԷԱՃԱՊՁԲ-ՀԱՆԴԵՐՁԱՆՔ/ՊԾ/2022-56-1, ՀՀ Ո ԷԱՃԱՊՁԲ-ՀԱՆԴԵՐՁԱՆՔ/2022/Հ-46-3, ՀՀ Ո ԷԱՃԱՊՁԲ-ՀԱՆԴԵՐՁԱՆՔ/2022/Հ-46-4, ՀՀ Ո ԷԱՃԱՊՁԲ-ՀԱՆԴԵՐՁԱՆՔ/2022/Հ-46-5), իսկ 7.2 մլն. դրամը ջերմազգայուն թղթի ձեռքբերմանը (ՀՀ Ո ԷԱՃԱՊՁԲ-ԹՈՒՂԹ-ԿՏՏՎ/2022-55-1):
Տրանսպորտային նյութեր 4264 հոդվածը առաջարկվում է ավելացնել 124.9 մլն. դրամով, որից 81.2 մլն. դրամը՝ բենզինի 190630.02լ., 426 դրամ միավոր գնով, 42.0 մլն. դրամը՝ ավտոմեքենաների անիվների, իսկ 1.7 մլն. դրամը՝ հակասառիչ նյութերի ձեռքբերման նպատակով:
Կենցաղային և հանրային սննդի նյութեր 4267 հոդվածը առաջարկվում է ավելացնել 0.5 մլն. դրամով՝ գնումների պլանով նախատեսված կենցաղային բնույթի ապրանքների ձեռքբերման նպատակով:

Հատուկ նպատակային այլ նյութեր 4269 հոդվածը նախատեսվում է ավելացնել 51.5 մլն. դրամով, որից 34.7 մլն. դրամը՝ խմածությունը չափող սարքերի պահեստամասերի, 2.8 մլն. դրամը գնումների պլանով նախատեսված այլ գնման առարկաների ձեռքբերմանը:

14.0 մլն. դրամ գումարով ծախսերի  հիմնավորումը ներկայացվում է գաղտնի տեղեկանքում: 

Հարկ է նշել, որ 38431411 CPV կոդով նախատեսված «խմածությունը չափող սարքերի պահեստամասեր» գնման առարկաները նախատեսվում է ձեռք բերել «մեկ անձ» գնման ձևով՝ հիմք ընդունելով ՀՀ կառավարության 2017 թվականի մայիսի 4-ի թիվ 526-Ն որոշմամբ հաստատված կարգի 23-րդ կետի 4-րդ ենթակետի աղյուսակի 15-րդ տողը՝ գնման առարկան արտադրած կամ վերջինիս միակ ներկայացուցիչը հանդիսացող անձից գնման առարկայի տեխնիկական սպասարկման ծառայությունների, այդ թվում՝ սպասարկման համար անհրաժեշտ պարագաների ձեռքբերում: ՀՀ ոստիկանության կարիքների համար իրականացված խմածությունը չափող սարքերի ձեռքբերման գնման ընթացակարգի արդյունքում   05.04.2022թ.-ին «Սիմիկոն ԱՌՄ» ՍՊԸ-ի հետ կնքվել է ՀՀ  Ո ԲՄԱՊՁԲ-ԽՄԱԾՈՒԹՅՈՒՆ/2022/Հ-14 ծածկագրով ապրանքների մատակարարման պետական գնման պայմանագիրը, որի շրջանակներում կազմակերպության կողմից մատակարարվել է թվով 150 հատ խմածությունը չափող սարք և նույն ՍՊԸ-ն իրականացնելու է դրանց երաշխիքային սպասարկումը, քանի որ վերջինս հանդիսանում է տվյալ սարքերի արտադրող կազմակերպության միակ և պաշտոնական ներկայացուցիչը ՀՀ-ում (կից ներկայացվում է միակ և պաշտոնական ներկայացուցիչ լինելու փաստը հավաստող փաստաթուղթը): 
Այլ ծախսեր 4861 հոդվածը նախատեսվում է  ավելացնել  2.0 մլն. դրամով ցուցանակների ձեռքբերման նպատակով:

31001 միջոցառման գծով բյուջետային հատկացումները նախատեսվում է ավելացնել 2647.1 մլն. դրամով, այդ թվում՝

Վարչական սարքավորումներ 5122 հոդվածը՝ 2496.1 մլն. դրամով, որից 1,122.0 մլն. դրամը՝ ներդրվող ռադիոցանցի համակարգի՝ սարքերի և սարքավորումների,  22.0 մլն. դրամը՝ ապակիների մգեցվածությունը չափող սարքերի (195 հատ), 504.0 մլն. դրամը՝ 300 միավոր պարեկային ավտոմոբիլներում տեղադրվող <<mobile>> համակարգերի,  191.1 մլն. դրամը՝  195 հատ խմածությունը չափող սարքերի, 180.4 մլն. դրամը՝ մարմնի վրա կրվող  տեսահսկողության համակարգի (ՀՀ Ո ԷԱՃԱՊՁԲ-ՏԵՍԱՀՍԿՈՂՈՒԹՅՈՒՆ/2022/Հ-51-1), 90.6 մլն. դրամը՝ 175 հատ պարեկային նշանակության ավտոտրանսպորտային միջոցների մեջ տեղադրվող  տեսախցիկների, 79.2 մլն. դրամը՝ ցանցային և տեսահսկման համակարգի, 44.9 մլն. դրամը՝ գրասենյակայի գույքի, 150.3 մլն. դրամը՝ պլանշետների և համակարգիչների (ՀՀ Ո ԷԱՃԱՊՁԲ-2022-ԿՏՏՎ/ՊԼԱՆՇԵՏ/Ա-86, ՀՀ Ո ԷԱՃԱՊՁԲ-ՀԱՄ-ԿՏՏՎ/2022-38-1), 58.3 մլն. դրամը՝ 195 հատ ջերմային տպիչների, ՈԶ կաիրքների համար սարքեր-սարքավորումներ՝ 4,3 մլն․ դրամ ընդհանուր գումարով և գնումների պլանում նախատեսված այլ գնման առարկաների ձեռքբերման նպատակով:
Վերը նշված 300 միավոր պարեկային ավտոմոբիլներում տեղադրվող <<mobile>> համակարգերի ձեռքբերման վերաբերյալ պետք է նշել, որ ՀՀ կառավարության 2021 թ․-ի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին»  թիվ 1902-Լ որոշման 1-ին հավելվածի 3․3 ենթակետով սահմանված միջոցառումն ապահովելու նպատակով՝ այդ թվում 2022թ․-ի ապրիլի 1-ից Լոռիի և Շիրակի մարզերում, 2023թ․-ի հունվարից Արագածոտնի, Գեղարքունիքի, Կոտայքի և Տավուշի մարզերում, իսկ 2023թ․-ի երկրորդ կիսամյակից նաև մնացած՝ Արարատի, Արմավիրի, Սյունիքի և Վայոց Ձորի մարզերում նոր ձևավորվող պարեկային ծառայության գործարկման համար ավտոտրանսպորտային միջոցները համապատասխան տեխնիկական միջոցներով համալրելու նպատակով դեռևս ընթացիկ տարվա սկզբին «Գնումների մասին» օրենքի 15-րդ հոդվածի 6-րդ կետի համաձայն (ֆինանսական միջոցներ նախատեսելու պայմանով) էլեկտրոնային եղանակով՝ «ARMEPS» համակարգի միջոցով հայտարարվել է պարեկային ավտոմոբիլներում mobile համակարգ (տեղադրումով)՝ ապրանքների գնման մրցութային ընթացակարգ: Տվյալ ընթացակարգով նախատեսվել է ձեռք բերել թվով 450 հատ «mobile համակարգ (տեղադրումով)», որից 150 հատը Լոռիի և Շիրակի, 175 հատը Արագածոտնի, Գեղարքունիքի, Կոտայքի և Տավուշի, իսկ 125 հատը Արարատի, Արմավիրի, Սյունիքի և Վայոց Ձորի մարզերի համար: Տվյալ գնման առարկայի ձեռք բերման ընթացակարգին մասնակցել են թվով 4 մասնակից: Առաջարկված գների նվազեցման նպատակով իրականացված միաժամանակյա բանակցությունների արդյունքում նվազագույն գնային առաջարկ ներկայացրած մասնակցի հետ 15.03.2022թ.-ին կնքվել է ՀՀ Ո ՀՄԱԱՊՁԲ-47-ՄՈԲԱՅԼ/2021/ՊԾ ծածկագրով ապրանքների մատակարարման պայմանագիրը, որի ժամկետի ավարտը տեխնիկական բնութագրով սահմանվել է 31.03.2022թ.-ին: 24.03.2022թ.-ին կնքվել է թիվ 1 համաձայնագիրը, որով նախատեսվել են ֆինանսական միջոցներ թվով 150 հատ mobile համակարգի (տեղադրումով)՝ ձեռքբերման համար: Հաղթող կազմակերպության կողմից տվյալ ապրանքները մատակարարվել են պատշաճ և ժամանակին, տրվել է դրական եզրակացություն: Համակարգով համալրված ավտոտրանսպորտային միջոցները արդեն մոտ վեց ամիս է անթերի շահագործվում են:

Ներկայումս, ինչպես արդեն վերը նշվեց 2023թ․-ի հունվարից Արագածոտնի, Գեղարքունիքի, Կոտայքի և Տավուշի մարզերում, իսկ 2023թ․-ի երկրորդ կիսամյակից նաև մնացած՝ Արարատի, Արմավիրի, Սյունիքի և Վայոց Ձորի մարզերում նոր ձևավորվող պարեկային ծառայության գործարկման համար ավտոտրանսպորտային միջոցները համապատասխան տեխնիկական միջոցներով համալրելու նպատակով անհրաժեշտություն է առաջացել նախատեսել մնացած՝ թվով 300 հատ mobile համակարգ (տեղադրումով)՝ ապրանքների համար ֆինանսական միջոցները: Հատկանշական է այն փաստը, որ ընթացակարգին մասնակցել են 4 մասնակից, ապահովվել է մրցակցությունը: Միաժամանակ պետք է փաստել, որ մասնակիցների գնային առաջարկները ներկայացվել են թվով 450 հատի հաշվարկով և այն տրամաբանությամբ, որ ցանկացած մասնակից մեծ քանակության դեպքում առաջարկում է ավել ցածր, քան կառաջարկեր տվյալ դեպքում 150 հատի գնման դեպքում: Հարկ է նշել նաև, որ իրականացված ընթացակարգից հետո անցել է տևական ժամանակ և ամբողջ աշխարհում կապված թե համաճարակի նորից գլուխ բարձրացնելու, թե տարբեր երկրներում պատերազմական և լարված իրավիճակների և թե կիրառվող սանկցիաների հետ կրկին կտրուկ աճել են և լոգիստիկայի և թե հենց բոլոր ապրանքների սակագները:
Ամփոփելով վերոգրյալը, առաջնորդվելով ՀՀ գնումների մասին օրենսդրության դրույթներով և միաժամանակ հաշվի առնելով ներկայացված փաստերն ու հիմնավորումները տվյալ պարագայում համոզված ենք, որ ՀՀ ոստիկանության համար տնտեսապես շահավետ տարբերակ կհանդիսանա ՀՀ Ո ՀՄԱԱՊՁԲ-47-ՄՈԲԱՅԼ/2021/ՊԾ ծածկագրով գնման պայմանագրով նախատեսված մնացած ամբողջ ծավալի՝ 300 հատի ձեռքբերման համար ֆինանսական միջոցներ նախատեսելը: Նախագիծն ընդունվելու դեպքում հնարավոր կլինի նաև տեխնիկական բնութագրով սահմանված 31.03.2022թ. վերջնաժամկետի փոխարեն սահմանել 20.12.2022թ.-ը: 
Միաժամանակ, հարկ է նշել, որ հոդվածով փոփոխություն է կատարվել նախագծի նախնական տարբերակում և ռադիոցանցի համակարգի՝ սարքերի և սարքավորումների ձեռքբերման գծով նախատեսված 1,200.0 մլն. դրամի դիմաց լրամշակված նախագծով նախատեսվում է 1,122.0 մլն. դրամ («Գնումների մասին» ՀՀ օրենքի 15-րդ հոդվածի 6-րդ մասի համաձայն, արդեն իսկ կնքված է պայմանագիր՝ N ՀՀ Ո ԷԱՃ ԾՁԲ-2022/ՌԴՑ ծածկագրով), որի բացատրությունը ներկայացված է 4239 հոդվածի պարզաբանումներում:
 Այլ մեքենաներ և սարքավորումներ 5129 հոդվածը նախատեսվում է ավելացնել 151.0 մլն, դրամով, որից 150.2 մլն. դրամի հիմնավորումը ներկայացված է գաղտնի տեղեկանքում, իսկ 0.8 մլն. դրամը նախատեսվում է տարածքների ջեռուցման էլեկտրական սարքավորումների ձեռքբերման նպատակով:
3. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները

«Հայաստանի Հանրապետության 2022 թվականի պետական բյուջեում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու, Հայաստանի Հանրապետության ոստիկանությանը գումար հատկացնելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի ծախսերում և եկամուտներում փոփոխություններ չեն առաջանա:
5. Նախագծի մշակման գործընթացում ներգրավված ինստիտուտները և անձինք.

ՀՀ ոստիկանություն։
6. Ակնկալվող արդյունքը.

Արագածոտնի, Գեղարքունիքի, Կոտայքի և Տավուշի մարզերում 2023 թ․-ի հունվարից գործարկվող պարեկային ծառայության, ինչպես նաև ոստիկանության առանձին այլ, այդ թվում ոստիկանության զորքերի ստորաբաժանումների նյութատեխնիկական հագեցվածության ապահովում։

